
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 7: Возвесели́тся пра́ведник о 

Го́споде / и уповае́т на Него́. 

Лик: Возвесели́тся пра́ведник о Го́споде.... 

Чтец: Услы́ши, Бо́же, глас мой, внегда́ моли́ти ми ся к 

Тебе́. 

Лик: Возвесели́тся пра́ведник о Го́споде.... 

Чтец: Возвесели́тся прав́едник о Го́споде. 

Лик: и упова́ет на Него́. 

 

Диакон: Прему́дрость. 

Чтец: Дея́ний святы́х Апо́стол чте́ние. 

И паки диакон: Во́нмем. 

 

Чтец: Во дни о́ны, я́коже скончаваш́е Иоа́нн тече́ние, 

глаго́лаше: кого́ мя непщу́ете бы́ти, несмь аз, но се 

гряде́т по мне, Ему́же несмь досто́ин разреши́ти реме́нь 

сапогу́ Его́. Му́жие, бра́тие, сы́нове ро́да Авраам́ля, и и́же 

в вас, боя́щиися Бо́га, вам сло́во спасе́ния Сего́ посла́ся. 

Живущ́ии бо во Иерусали́ме и кня́зи их сего́ не 

разуме́вше, и глас́ы проро́ческия, по вся суббо́ты 

что́мыя, осуди́вше Его́, испо́лниша. И ни еди́ныя вины́ 

сме́ртныя обре́тше, проси́ша у Пила́та уби́ти Его́. Я́коже 

сконча́ша вся, я́же о Нем пи́сана, сне́мше с дре́ва, 

положи́ша во гро́бе. Бог же воскреси́ Его́ от ме́ртвых. 

И́же яви́ся на дни мно́ги совозше́дшим с Ним от Галиле́и 

во Иерусали́м, и́же ны́не суть свиде́телие Его́ к лю́дем. И 

мы вам благовеству́ем обетова́ние, бы́вшее ко отце́м, 

я́ко сие́ Бог испо́лнил есть нам, чад́ом их, воздви́г 

Иисус́а.  (Зач. 33., Деян.13:25-32) 

Damals, Als Johannes aber seinen Lauf vollendet hatte, 

sagte er: Ich bin nicht der, für den ihr mich haltet; aber seht, 

nach mir kommt einer, dem die Sandalen von den Füßen zu 

lösen ich nicht wert bin. Brüder, ihr Söhne aus Abrahams 

Geschlecht und ihr Gottesfürchtigen! Uns wurde das Wort 

dieses Heils gesandt. Denn die Einwohner von Jerusalem 

und ihre Führer haben Jesus nicht erkannt, aber sie haben 

die Worte der Propheten, die an jedem Sabbat vorgelesen 

werden, erfüllt und haben ihn verurteilt. Obwohl sie nichts 

fanden, wofür er den Tod verdient hätte, forderten sie von 



Pilatus seine Hinrichtung. Als sie alles vollbracht hatten, was 

in der Schrift über ihn gesagt ist, nahmen sie ihn vom 

Kreuzesholz und legten ihn ins Grab. Gott aber hat ihn von 

den Toten auferweckt, und er ist viele Tage hindurch denen 

erschienen, die mit ihm zusammen von Galiläa nach 

Jerusalem hinaufgezogen waren und die jetzt vor dem Volk 

seine Zeugen sind. So verkünden wir euch das Evangelium: 

Gott hat die Verheißung, die an die Väter ergangen ist, an 

uns, ihren Kindern, erfüllt, indem er Jesus auferweckt hat. 

 

Священник: Мир ти. 

Чтец: И ду́хови твоему́. 

Диакон: Прему́дрость. 

Чтец: Аллилу́иа. Аллилу́иа. Аллилу́иа, глас 4. 

Лик: Аллилу́иа. Аллилу́иа. Аллилу́иа. 

Чтец: Прав́едник, я́ко фи́никс, процвете́т, я́ко кедр, и́же в 

Ливане, умножится. 

Лик: Аллилу́иа. Аллилу́иа. Аллилу́иа. 

Чтец: Насажде́ни в дому́ Госпо́дни во дво́рех дому́ Бо́га 

на́шего процветут. 

Лик: Аллилу́иа. Аллилу́иа. Аллилу́иа. 

 


